
XKkitsy klo San Pedre

1 Pedraa, xapostle Jesucrist nakaa. Léén xal
kitsy re lo mefi nii ncheno tafi néz Ponto, Galacia,
Capadocia, Asia ni Bitinia. 2 Léé Dios kwle 1éé do
destye penaadle por Kyalbini Ntson parfiee kyak
nyé xkyalmbafi do con xchefi Jesucrist ni parfiee
ksoob to xtiits xaa. Kakni Dios to tsigo busy ni knee
xaa tiits nii ngui kwe do.

Kyalmbafi nii kémbéés no

3 Kol tsoo ktee no skizh lo Tat Tios pxosy Je-
sucrist, porque por xkyalwkéstyoo xaa 1éé xaa
bnee tiits kaly no stub porfiee 1éé Jesucrist paf
lo kyalkuty. Nrii xchoobladzy styoo no 4 aan
1é€ no jkaa nii kneetsy Dios kpaa. Nitylody ngo
ni jkaaypejtyo ni jkooldyo. 5 Porfiee xniladzy to
xtiits Dios 1éé xaa chakni 1éé do parfiee jkaa do
kyalwtelaa nii kneetsy xaa tsifiee 1€€ tse go tsitsifi.

6 Por ngo tir xle do, nikxe nii tedy to kyalné
xisy wifl. 7 Por nak xkyalwniladzy to sinak or.
No nii tedyo lo ki parfiee kako preb. Deelfiee
kxekw to preb, mastre kak non xkyalwniladzy to
que lo or, por xnitylo or. Por ngo, tsifiee lox kak
xkyalwniladzy to preb, mastre kak ntsono ni kak
nono tsifiee 1éé Jesucrist kiid stub.

8 Xkéstyoo do Jesucrist nikxe nii karty kan do xaa
ni xniladzy to xtiits xaa nikxe nii chandy to xaa.
Xle do aan chilody kiiee do dyon xa nak kyalwle
go con tiits, 9 porfiee 1€é do kwtelaa lo tol, ni por
ngo gaa nii xniladzy to xtiits xaa.

10 Destye tiemp byub profet xa nak kyalwtelaa
re ni kwnee xaa xa nak kyalnsaak nii kxaal Dios
lo do. 11 Léé xKyalbini Crist kwneel 1o profet kché
kyalné nii ktsyool Crist ni kché kyalntson nii kiid
despuesy, aan 1éé profet byub dyon cho nak Crist
ni pa wor kak kché nii xfiee Kyalbini go. 12 Per 1éé
Dios chéb nii lédy par 1€é xaa nak kché cos ko, sink
par 1éé dow. Kché ngo kwnee xaa nii bluuy xtiits
Dioslo do. No Kyalbini Ntson nii pchoo kpaa styoo
xaa. Axte angly chakladzy kyefi cos ko.

Chakladzy Dios nii kpichee no lo tol

13 Por ngo, kol kufi pensar pe cos kuii do ni list
kol kak. Tyub styoo do kol ksaladzy nii kneetsy
Dios lo do tsifiee 1é€ Jesucrist klyafiche. 14 Kol kak
sinak xaa wifi nii xsoob tiits. Tsody to si kwyo
do worfiee karty kniladzy to xtiits Dios, 15 sink kol
kpichee lo tol, por nody xtol Dios nii kwtsyetsy 1éé
do. 16 Por lefi xkitsy Dios xfiee: “Kol kpichee lo tol,
por nody xtolaa.”

17 Deelfiee xfiee do nii pxosy to nak Dios nii
chuuifitsyey kyalxtisy lo kislyu ni nan do nii xk-
wedy xaa meri, no nii ksal do xaa tugak ni ktsyeb
to xaa. 18 Por 1€é Dios pteelaa 1é€ do lo cos nii pa
xkiifidy nii psaan pxusykoltoo do, ni nan gaa to nii
kozhty xtol do con cos nii xnitylo. Kozhtyo con or
o plaat kaa, 19 sink con chefi nii pxee Crist kozho.
Kuty xaa si chety tu mékwxiily nyé nii chokon lo
Dios. 20 Destye worfiee karty kwe kislyu byaan tiits
nii singo ktsyool Crist, per axte natiemp 1éé xaa
biid kteelaa 1€éé do. 21 Por Crist 1éé do xniladzy
xtiits Dios. Lé€é Dios beeri kpafi xaa ni blisklaa xaa,
ni por ngo, Dios sye xsaladzy to ni xniladzy to.

22 Porfiee psoob to xtiits Dios, ngo nii 1éé xkyalm-
bari do kok nyé parfiee jkéstyoo do xcombaifier do.
Kol jkéstyoo xcombafier do tyub tyub styoo do.
23 Por 1€éé do koly stub, per lédre xaa nii chety
nak pxosy to, sink 1éé do koly por xtiits Dios nii
nitylody. 24 Ni 1éé gaa Xtiits Dios Xfiee:

Nak kché mefi sinak kizhyé,

ninak xkyalndaan mei sinak xkyoo kizhyé.
Xpidzy kizhyé ni xlyaal kyoo,

25 per 1é€ xtiits Dios, tsitsifidy tse nii nitylow.
Léé tiits nii xteelaa go bluuy noo lo do.

2

1Por ngo, kol ksaan kché clasy tol, ni kyalwkéti,
ni kyalmbidy ni kché clasy tiits xuuy. 2 Kol tsoki
xtiits Dios sinak nii choki mééd yeefi nidzy, parfiee
kroob to ni telaa do lo tol, 3 por kayanle to nii tir
buen Dios.

Léé Crist nak sinak tu kyo nii mastre xkiin

4Kol kpiglo Crist, por nak xaa sinak tu kyo mbafi
nii psééb mefi, per par Dios tu kyo nii mastre xkiifi
ni non nak xaa. 5 Singo gak 1é€ do nak to sinak
kyo mbafi, aan 1éé Dios jkiifi 1éé do parfiee por
Jesucrist kokon do cos lo Dios. 6 Por ngo gaa xfiee
xtiits Dios:
Leni kyedzy Sion kixaa tu kyo nii mastre xKkiifi.
Pee kyo go ni nguiw.
Léé Crist nak kyo go aan buen tsi mefi nii kniladzy

xtiits xaa.

7 Tir non Crist lo do, porfiee xniladzy to xtiits
xaa. Per 1é€ lo xaa nii xnilasty, 1éé xtiits Dios chak
cumplir tsifiee Xfieew:

Léé kyo nii psééb xaa nii xsaa yu byak tu kyo nii
mastre non.
8 Ni chak cumplir tiits nii Xfiee:
Tu kyo nii kchal niy mefi ni kchon mefi byak kyo
go.
Xchalo niy mefi porfiee xsaldy mefi xtiits Dios ni
par ngo gaa byaano.

Merinii ngab lo Dios
9Per 1éé do pee do, pxosy nii xkiifi lo rey nak to,
merni nii xpichee lo tol nak to, tu kyedzy nii ngab
lo Dios nak to, parfiee kluuy do xkyalntson Dios
nii kwlii 1éé do lo nguey ni psééb 1éé do lo bini.
10 Klo kwyody xkyedzy to, per 1éé na lo xkyedzy
Dios ngab to. Klo ni tu cho pkéstyoody 1é€ do, per

1é€ na xkéstyoo Dios to.

Kol kparfi si xfiabey Dios

11 Beetsy, xfien lo do sinak nii nyak to xaa sit
nii sitedy lo kislyu re nii kpichee do lo tol por
xtilyniw xkyalmbaii do. 12 Ngui kol kak lady xaa
nii xnilasty Dios, tsiin nikxe Xfieené xaa 1éé do
sinak nii nyak to mefi mal, per tsifiee kan xaa
nii buen do, 1é€ xaa ktee skizh lo Dios tse nii 1éé
kyalxtisy kak.

13 Chakladzy Dios nii ksoob to xtiits kché xaa
Xfiabey nii no lo kislyu. Kol ksoob xtiits xtisy, por
1éé xaa nak xaa nii mastre xfiabey, 14 ni kol ksoob
xtiits xaa xfiabey nii kxaal xaa ksaksi mefi mal ni

kan mefi nii chuii buen.
15 Chakladzy Dios nii kuufitsyey do kyalbuen,

parfiee tsody pe cos jkéékiy mefi nguey 1éé do.
16 Kol kpaf sinak tu xaa nii kindy cho kfiee
lo, per lédy por ngo nii kuii do tol. Kol tso si

cho xaa nii ngab lo Dios. 17 Kol ksal mefi ni kol
jkéstyoo xcombafier do nii xniladzy xtiits Dios, ni
kol ktsyeb Dios ni kol ksoob xtiits xtisy.

Kyalmban nii kwtedy Crist

18 Kché do sifiee no xpixwan do kol ksoob xtiits
xaa nii kwxii 1éé do, nikxe buen xaa nikxe gaa
mal xaa. 19 Por buen nii tyeedy no lo kyalné nii
chigaldy no porfiee xsoob no xtiits Dios. 20 Per
deelfiee xsaksi mefi 1éé do porfiee beefitsyey do
tu cos mal, ;pe nan nii kxekw to castigw? Suufi
ksak to Dios deelfiee kuufitsyey do tu cos buen
aan tedy to castigw. 21 Par ngo kwle Dios to, por
mban kwtedy Crist por 1€é do. Kol kak si kok xaa.
22 Kwloody xaa tol ni pkéétidy xaa mefi, 23 kwébty
Xaa tsifiee kwlootsyetsy mefi xaa, ni pe chébty
Xaa tsifiee psaksi mefi xaa, sink Dios nii chufisye
kyalxtisy psaladzy xaa. 24 Léé Crist byoy xtol no
lo crusy, parfiee ksaan no xtol no aan kpafi no
sinak nonguialo. Biswee mefi Crist parfiee kyak to.
25 Por kwche do si xkwe mékwxiily nii kétafi, per 1€é
naniiléé do biglo Crist, 1éé xaa chan 1éé do si chan
merf mékwxiily ni chap cuidad xaa xkyalmbari do.

3

Xa kpafi meri nii no tsiil
1Kwnaa, kol ksoob xtiits tsiil do, parfiee deelfiee
no xaa xnilasty xtiits Dios, kniladzy xaaw tsifiee
kan xaa xa nak xmod to. Xkiifidy nii tant tiits.
2 Tsifiee kan xaa nii ngui nak xmod to, 1éé xaa
kniladzy. 3 Xixkwaady to néz fuer, koondy to
kik to parfiee kan merfio, Xixkwaady to con cos
or ni kakwty to ladx non, 4 sink kol kxixkwaa

xkyalmbafi do, por nitylody kyalwxixkwaa go.
Nyo kyalwxixkwaa go tsifiee ni tu pe sidy kik to.
Ngo xyo styoo Dios. > Por singo kwxixkwaa kwnaa
nii bniladzy xtiits Dios tiemp. Dios sye psaladzy
me ni psoob me xtiits tsiil me. ¢ Singo kok Sara.
Psoob me xtiits tsiil me Abraham ni “xey” kwnee
me lo xaa. Xifi me kak to deelfiee sufi do kyalbuen
ni ktsyebty to.

7Singo gakléé do xaapkiy, ngui kol neelo tsiil do.
Kol ktee xlugar me, 1éjty xaktyee porfiee nda me,
sink porfiee wi me jkaa kyalnsaak nii kneetsy Dios
lo do. Singo kol kuufitsyey parfiee ni tu pe klyédy lo
do tsifiee kutiitsni do Dios.

Xaa nii xtyedy kyalné porfiee chuufitsyey xaa
kyalbuen

8 Ngui kol kpafi, kol jkéstyoo xcombafier do. Kol
kuii kyalbuen ni kol kak ndoladzy. 9 Ktikchedy
to mal por mal, ni ktikchedy to wlotsyetsy por
kyalwlotsyetsy, sink kol nab lo Dios nii kakni xaa

merni por 1éé xaa kwtsyetsy 1éé do parfiee kuufilay
xaa to.
10 Por deelfiee chakladzy to nii mbéé kpafi do,

no nii kap cuidad to ludzy to.
Kfieedy to tiits mal ni kchoody tiits xuuy chuw do.
11 Kol kpichee lo kyalmal ni kol kuufitsyey cos
buen,

ni kol kyub xa ktilynidy to mefi.
12Por chap cuidad Dios xaa nii chuifi kyalbuen
ni xkéétyag xaa xtiits xaa go,
per x1éé xaa lo xaa nii chufi cos mal.

13 ;Ccho ksaksiléé do na dyon deelfiee tugak chufi
do kyalbuen? 14 Per nikxe tedy to kyalné por
xkyalbuen do, dichos to. Ni tu cho ktsyebty to,

15 sink kol klaa nii kfiabey Crist lefi styoo do. List
kol kwe parfiee ktikche do lo xtiits kché xaa nii
kiiabtiits penak nii xniladzy to xtiits Dios, per con
ndoladzy kol nee ni nguudzy kol kak. 16 Ngui kol
kpan parfiee ni tu pe tsinidy kik to, ni parfiee kte-
ladzy kché xaa nii xfieené 1€é do porfiee xniladzy
to Crist. 17 Mbéé tedy to kyalné porfiee chufi do
kyalbuen, deelfiee singo klyafio styoo Dios, 1édy nii
tedy to kyalné porfiee chuufitsyey do cos mal.

18 Por yuub Crist kuty por xtol no, ni tu vueltak
kuty xaa. Buen xaa, per 1éé xaa kwte kyalné
por xtol no, parfiee kpig no lo Dios. Kuty xcuerp
xaa, per 1éé xkyalbini Dios beefi kpafi xaa stub.
19 Aan por xKyalbini Dios 1éé xaa kukluuy xtiits
Dios lo kyalbini nii no nyoogw. 20 Kché kyalbini
g0 psoobty tiits xtiemp Noé, worfiee kwémbés Dios
mentre 1éé barkw noyaa, aan xaktyee xon men
kwtelaa lo nis. 21 Léé nis ko nak sinak kyalw-
chobnisnii xteelaa 1é€ no natiemp. Xkiifidy kyalw-
chobnis parfiee kak nyé xcuerp no, sink 1ééw xKkiifi
parfiee kiiab no nii koli Dios kik no, aan 1éé xaa
xteelaa lé€ no porfiee 1é€ Jesucrist pafi, 22niléé gaa
xaa byép kpaa aan 1€é xaa sob kwi Dios nézli aan
kché angly ni kyalbini nii xfiabey Xsoob xtiits xaa.

4

Xa no nii kpafni no
1 No nii tsini kik to nii 1éé do tedy kyalné si
kwtedy Cristo. Kché xaa nii xtyedy kyalné xpichee
lo tol, 2 parfiee tyub nii kpafi xaa tso xaa sinak
Xflabey Dios aan kuufitsyeytre xaa nii xlyafi styoo
xaa. 3 Tyub tsigo beefitsyey do nii chuufitsyey xaa

nii xnilasty xtiits Dios. Beefitsyey do cos mal, kwé
do kunip ni beefitsyey do Ini yox ni psoxib to lo
mdyo. 4 Léé nana, como chuufitsyeytre to kché cos
ko, 1éé meii xsee niléé men xfieené 1éé do. 5> Per1éé
mefi go kaktsyetsy lo xaa nii kuii kyalxtisy lo men
mbafinilo mefi kuty. 6 Por wilo mefi kuty kukluuy
Crist xtiits Dios, parfiee kpah xkyalbini mef kuty
sinak xfiabey Dios, nikxe nii si chetyak chol mefi lo
kislyu re kuty mefi go.

7 Léé xtse kché cos mer ksa. Por ngo, kol ko
xkyalchefi do ni kol kutiitsni Dios. & Per mastre
precisy nii jkéstyoo lsa do xcombarier do, por ndaly
tol chuii Isa 1éé no perdon por kyalwkéstyoo. 9 Kol
ktee 1sa lidzy to kwés xcombaiier do, kyeejty to
mefi. 10Kol jkiifi lo xcombafier do segun kyalnsaak
nii bneetsy Dios catu lo do. 11 Deelfiee no tu xaa
nii xflee, no nii kak xtiits xaa sinak xtiits Dios.
Deelfiee no gaa tu xaa nii xkyé tu tsiifi no nii kun
xaaw segun fuersy nii pteedy Dios lo xaa. Kché
nii kuufitsyey do no nii kteedy to skizh lo Dios por
Jesucrist. Lo xaa, nonii tugak ktee no skizh. Amén.

No nii tyeedy no kyalné

12 Beetsy, kseedy to tsifiee tedy to kyalné, parfiee
kak to preb cos nii nonguialdy kako, 13 sink kol
kle nii 1éé do no tedy kyalné nii kwtedy Crist, tsiin
singo gaa kle do tsifiee 1é€é xaa kiid. 14 Deelfiee
xkotsyetsy mefi do porfiee xniladzy to xtiits Crist,
dichos to, por 1éé xKyalbini Ntson Dios tugak
chakni 1éé do. 15 Deelba ni tu do tejty kyalné
por kyalkpaan o porfiee gaa beety to o porfiee gaa
xSyééb to lo xtily mefi. 16 Per deelfiee xtyedy to
kyalné porfiee xniladzy to xtiits Crist, ktelasty to,

sink kol ktee skizh 1o Dios niingab tolo Crist. 17Por
18é tse kutsifi nii 1éé kyalxtisy kislo lady mefi nii
ngab lo Dios. Aan deelfiee lady no kislo kyalxtisy,
¢xa 1é nii kak xaa nii xsoobty xtiits Dios? 18 Aan
deelfiee pensy xtyelaa xaa buen, ¢xa 1é nii ktsyool
xaa mal ni xaa ngoptol? 19 Por ngo kché xaa nii
ngab lo Dios nii xtye kyalné, nody nii ksaan xaa
kyalbuen, sink no nii jko xaa xkyalmban xaa fia
Dios, por 1éé Dios psaaw, ni bueen gaa Dios.

S

Léé Pedre xtiee lo xaa kol

1 Léén kfie lo xaa kol nii xfiabey lo mef nii
xniladzy xtiits Dios, por sinak xaa nakaa. Konaa
kyalné nii kwtedy Crist, ni wi gaan jka nii nare
kneetsy Dios. 2 Sinak tu xaa nii chap cuidad
meékwxiily, kol kap cuidad meii nii ngab lo Crist nii
psaan Dios lo do. Kol kan meifi go sinak xfiabey
Dios. Kyédy to tsiifi por tumi, sink tyub styoo do
kol kuii xtsiifi do. 3 Kakty to sinak nii 1éé do nyak
Xpixwan merfi nii ngab lo Dios, sink kol ktee nii
kseedy mefi lo do, 4 parfiee tsifiee kiid mer xaa nii
Xfiabey 1o mefi nii xniladzy xtiits Dios, jkaa do tu
premio nii nitylody:.

> Singo gak 1éé do xaa yeeni kol ksoob xtiits xaa
kol. No nii ksoob 1sa do xtiits xcombafier do, por
xyody xaa nii chak nyaa styoo Dios, per chufi xaa
yudar xaa ndoladzy.

6 Kol kak ndoladzy lo Dios, parfiee klisklaa xaa
1é€ do tsifiee 1éé tiemp tsitsifi. 7 Kol ksaan kché
kyalné nii sini kik to lo Dios, por 1éé xaa nakni 1éé
do. 8 Kol kak nyaani ni kol kwena, por 1éé xaatox

nii x1€é lo do kénsé sinak xkyénsé tu méétsy nii
kékyub pe kaw. 9 Fuert kol kak, kchooxsody to lo
xtiits Dios, por nan do nii wi kché xcombafier do
nii nche tyub lo kislyu no tedy lo kyalné nii no
tedy to. 10 Per tsifiee lox tedy to kyalné xisy wifj,
1éé Dios kufi ktaan 1€é do ni 1é€ xaa kyufi 1é€ do
segur. Xkéstyoo Dios no ni 1éé gaa xaa kwtsyetsy
1é€ no partiee jkaa no kyalntson nii kteedy xaa lo
mefi nii ngab lo Crist, aan iip kyaldy kyalntson go.
11 Kyaldy xkyalwnabey Dios. Tugak kfiabey xaa.

Amen. ) L .
12 Chopaa Sil xké kitsy re, por tu xaa nii chaapaa

confians nak xaa. Léén xal kitsy re parfiee kniyaa
nii 1éé do kwaa xkyalnsaak Dios, porfiee xkéstyoo
xaa léé do. Kchooxsody to lo kyalnsaak ko.

13 Xkééptyux mefi Babilonia nii xniladzy xtiits
Dios 1éé do. Wi meii go kwle Dios sinak kwle Dios
1é€ do. Ni xkééptyux Marcos 1éé do. Nak xaa sinak
xifiaa. 14 Kol jkééptyux xcombafier do con tu pxit.
Tsaap né Dios que nii ngui tso do kché do sifiee
ngab to lo Jesucrist. Amén.

